Лекция 13.  М- холинорецепторларға әсер ететін дәрілік заттардың негізгі фармакологиялық әсерлері. 
Холинергиялық жүйке құрылымы фармакологиялық заттарға және уларға бірдей сезімтал емес. Осыған байланысты холинергиялық синапстар және рецепторлар М (шыбын қырғыш саңырауқұлақтардың мускарин уларына сезімтал) және Н (темекі жапырағының никотиніне) болып бөлінеді.
Мускарин сезгіш холинорецепторларға (одан әрі М-холинорецепторлар) – парасимпатикалық жүйке ұштарының вегетативті тораптар нейрондарындағы парасимпатикалық жүйке талшықтарының ұштарындағы эффекторлы мүшелердің постсинапстық жасуша мембранасы, сонымен қатар орталық жүйке жүйесіндегі, атап айтқанда бас ми қыртысы мен ретикулярлы формациясы жатады.
М-холинорецепторлардың әр түрлі орналасуына байланысты гетерогенділігі белгіленген, олар заттарға сезімталдығының әр түрлі болуымен көрінеді. Сондықтан рецепторлардың 5 түрін бөледі:
М1-холинорецепторлар (вегетативті ганглиде және орталық жүйке жүйесінде),
М2-холинорецепторлар (жүректе),
М3-холинорецепторлар (тегіс бұлшық еттерде, көбінесе эндокринді бездерде),
М4-холинорецепторлар (жүректе, өкпе альвеоласының қабырғасында, орталық жүйке жүйесінде)
М5-холинорецепторлар (орталық жүйке жүйесінде, сілекей бездерінде, нұрлы қабықшасында, қанның мононуклеарлы жасушаларында).
М-холинорецепторларын қоздырғанда келесі әсерлер дамиды:
- кірпікше бұлшық еттерінің жиырылуы, миоз, көз ішілік қысымның төмендеуі,
- асқазан мен ішек перистальтикасының белсенуі,
- жас, асқазанның сілекейі мен ұйқы безінің секрециясын белсендіреді,
- бронх пен қуықтың тегіс салалы бұлшықеттерінің жиырылуы,
- брадикардия, жүрек лақтырысының төмендеуі, гипотензия,
-электроэнцефалограмманың десинхронизациясы.

